
 

 
Secretariado 

Devisão Relações Publicas, Comunicação e Educação Civica 
Agenda  N0 232/II 

Reuniaun Plenária Extraordinario Kuarta-feira, 9 de Setembro de 2009 
 

Sesaun Plenária ba  loron  ohin  nian, preside husi  Presidente em Exercicio Sr. Vicente 
da Silva Guterres hamutuk ho II Vice Presidente Sra. Maria Paixão, Sekertaria Mesa Sra. Maria 
Terezinha Viegas no II0 Vice Sekretaria Sr. Dep. Teresa Maria de Carvalho. 

Antes hahu Plenaria Extraordinaria, Presidente em Exercicio informa ba Senhores 
Sepuatdos sira katak horiseik Parlamento Nasional la fo asistemento viagem ba Sua Excelencia 
Presidente da República atu halo deslokasaun ba  Estados Unidos America, Dinamarca no 
Alemanha liu husi votasaun nebe Mesa informa ona ba Sua Excelencia maibe Sua Excelencia 
husu ba Parlamento Nasional atu halo reabertura ba Proposta de Resolusan ne’e. Mesa mos 
konvida  Ministro Negosios Estrangeiros no Asessor husi Gabinete Presidente da República hodi 
mai akompanha Plenaria Extraordinaria no esplikasaun kona ba objectivo husi viagem ida ne’e. 
Hodi nune’e Mesa komvoka Konferensia Leaders Bankadas Parlamentar hodi halo Proposta de 
Resolusaun No 31/II nebe Proponentes maka Sr. dep. Eduardo de Deus Barreto husi Bankada 
Parlamentar CNRT, Sr. dep. Riak Leman husi Bankada Parlamentar PSD, Sr. dep. Aniceto 
Guterres husi Bankada Parlamentar FRETILIN, Sr. dep. Rui Meneses husi Bankada Parlamentar 
PD, Sr. dep. Cornelio Gama husi Bankada Parlamentar UNDERTIM, Sr. dep. Domingos da 
Costa husi Bankada Parlamentar ASDT no Sr. dep. João Maia da Conceição husi Bankada 
Parlamentar PUN maibe depois halo diskusaun Sr. dep. João Maia da Conceição retira nudar 
Deputado Proponente tamba kontra ni-nia konsiensa .   

Sr. dep. Joaquim dos Santos, Sr. dep. Aniceto Guterres husi Bankada Parlamentar 
FRETILIN no Sra. Fernanda Mesquita Borges husi Bankada PUN husu ba Mesa atu Presidente 
da República atu halo fali pedido foun no Presidente da República tenki halo esklaresemento 
kona ba pedido ida ne’e. 

Plenaria Extraordinaria ohin loron ne’e partisipa mos Membro IV Governo 
Konstitusional, Ministro Negosius Estrageiros Sr. Zacarias Albano da Costa. 
 
Periodo da Ordem do Dia ho assuntu  mak hanesan: 

1. Diskusaun no votasaun ba Projecto de Resolusaun No 31/II kona ba “Viagem de Sua 
Excelência o Presidente da República aos Estados Unidos America, Dinamarca e à 
Alemanha,” (Autoriza o Presidente da Reública a ausentar-se do territorio nacional) Sua 
Excelencia Presidente da República Jose Ramos Horta. Sei halo visagem husi loron 19 
fulan Setembro to’o 07 fulan Outobro tinan 2009. Sr. Horta sei visita Estados Unidos 
America (Nova Iorque no Boston) iha loron 20 to’o 20 fulan Setembro tinan 2009 no 
visita ba Dinamarca (Copennhaga) no Alamnha (Berlim) iha loron 01 loron 5 fulan 
Outobro tinan 2009; 



Senhores Depuatdos sira husi Bankada Parlamentar FRETILIN no PUN  husu ba 
Presidente República atu hatama fali pedido official  foun ba reabertura ida ne’e tamba 
horiseik halo ona votasaun nebe resultado la fo autorizasaun ba viagem, selae tuir 
Bankadas Oposisaun Parlamentar viola ona Konstitusaun no Regimento Parlamento 
Nasional. Pedido ida agora ne’e laos husi Presidente da República maibe husi fali Chefe 
de Gabinete e Coordenador da Assessoria Geral. Senhores Deputados sira husu ba 
Presidente da República atu labele uza ameasa atu rezigna an tamba Parlamento Nasional 
iha dignidade tamba Presidente da República viola ona Konstitusaun. Maibe Senhores 
Deputados sira husi Bankadas AMP husu ba Parlamento Nasional hare ba interese 
Nasional no desijaun Parlamento Nasional labele fo impaktu ba estabildade nacional ida 
que negativo. 
Tuir Mesa Proposta de Resolusaun ne’e iha fatin no iha base legal nebe bele halo 
votasaun, Resultado votasaun : a favor 31, kontra 10, abstensoens 5 no la vota 1. Hodi 
nune’e Projecto de Resolusaun No 31/II ne’e passa no Parlamento Nasional autoriza Sua 
Excelencia bele halo visita ba estrangeiros. 
 
Antes encerra Plenaria Extraordinaria Presidente em Exercicio afirma kata desijaun ida 

ne’e desijaun koletiva no Ikus liu Presidente em Exercicio encerra Plenaria ba ohin loron. 

